
	1. Հայաստանի Հանրապետության վարչապետի աշխատակազմի 
քաղաքացիական ծառայության գրասենյակ
	17.08.2021թ. 

	
	N 42/43.7/27981-2021


	1. Նախագծով առաջարկվում է Հայաստանի Հանրապետության կառավարության 2018 թվականի օգոստոսի 9-ի N 911-Ն որոշմամբ սահմանված NN 1,2 հավելվածներում «Հատուկ քննչական ծառայության» բառերը փոխարինել «Հակակոռուպցիոն կոմիտեի» բառերով, որի համաձայն՝ նախատեսվում է սահմանել Հակակոռուպցիոն կոմիտեում ծառայության առանձին տեսակով նախատեսված պաշտոնների և դասային աստիճանների համապատասխանությունը հանրային ծառայության առանձին տեսակներով նախատեսված պաշտոններին, դասային կոչումներին և աստիճաններին:
 Նախագծին կից ներկայացված հիմնավորման համաձայն՝ «Նախագծով առաջարկվում է Հայաստանի Հանրապետության կառավարության 2018 թվականի օգոստոսի 9-ի N 911-Ն որոշման N 1, N 2 հավելվածներում կատարել համապատասխան փոփոխություններ՝ սահմանելով զինվորական կամ հատուկ կոչումների համապատասխանությունը Հակակոռուպցիոն կոմիտեում սահմանված դասային աստիճաններին և Հակակոռուպցիոն կոմիտեում ծառայության առանձին տեսակով պայմանավորված պաշտոնների համապատասխանությունը, միևնույն ժամանակ նշված հավելվածներում փոխարինելով Հատուկ քննչական ծառայության վերաբերյալ կագավորումները՝ հաշվի առնելով այն հանգամանքը, որ վերջինիս գործունեությունը դադարեցվում է Հակակոռուպցիոն կոմիտեի ստեղծմամբ:»:
Այս կապակցությամբ հայտնում եմ, որ «Հակակոռուպցիոն կոմիտեի մասին» օրենքի (այսուհետ՝ Օրենք) 48-րդ հոդվածի 20-րդ մասի համաձայն՝ Օրենքն ուժի մեջ մտնելու օրվանից ուժը կորցրած է ճանաչվում 2007 թվականի նոյեմբերի 28-ին ընդունված «Հատուկ քննչական ծառայության մասին» ՀՕ-255-Ն օրենքը, և դադարեցված է համարվում Հատուկ քննչական ծառայության գործունեությունը: Սակայն այս պարագայում հարկ է նկատի ունենալ «Հատուկ քննչական ծառայության մասին» օրենքի 13-րդ հոդվածի 4-րդ մասով սահմանված իրավական կարգավորումը, որի համաձայն՝ հատուկ քննչական ծառայության ծառայողներին դասային աստիճանները շնորհվում են անհատական կարգով` ցմահ: Բացի այդ, «Հատուկ քննչական ծառայության մասին» օրենքի 13-րդ հոդվածի 5-րդ մասով նախատեսված է նաև, որ Հատուկ քննչական ծառայության ծառայողը կարող է զրկվել հատուկ քննչական ծառայության դասային աստիճանից` միայն տվյալ դասային աստիճանը շնորհելու իրավասություն ունեցող պաշտոնատար անձի որոշմամբ Օրենքի 12-րդ հոդվածի 1-ին մասի 7-րդ և 10-րդ կետերով նախատեսված հիմքերով ծառայությունից ազատվելու դեպքում, իսկ Օրենքի 12-րդ հոդվածի 1-ին մասի 7-րդ և 10-րդ կետերի համաձայն՝ Հատուկ քննչական ծառայության ծառայողը ծառայությունից ազատվում է կարգապահական խախտումների համար, եթե մեկ տարվա ընթացքում երկու անգամ նրա նկատմամբ կիրառվել է Օրենքի 21-րդ հոդվածի 1-ին մասի 2-5-րդ կետերով նախատեսված կարգապահական տույժերից որևէ մեկը և հատուկ քննչական ծառայության ծառայողի նկատմամբ դատարանի մեղադրական դատավճիռն օրինական ուժի մեջ մտնելու դեպքում:
Օրենքի 48-րդ հոդվածի 12-րդ մասի համաձայն՝ Հակակոռուպցիոն կոմիտեի նախագահը սույն հոդվածի 11-րդ մասով սահմանված ակտերի հաստատումից հետո՝ եռօրյա ժամկետում, հատուկ քննչական ծառայության ինքնավար պաշտոն զբաղեցնող անձանց հակակոռուպցիոն կոմիտեում քսան ինքնավար թափուր պաշտոնները ժամանակավոր զբաղեցնելու առաջարկություն է ներկայացնում: (...) Այն դեպքում, երբ համաձայնություն ներկայացրած անձանց թիվը գերազանցում է քսանը, ժամանակավոր պաշտոնի նշանակվելու նախապատվությունը տրվում է հատուկ քննչական ծառայության կոռուպցիոն հանցագործություններով նախաքննություն իրականացնող անձանց, իսկ եթե նրանց թիվը ևս գերազանցում է քսանը՝ ավելի երկար փորձառություն ունեցող անձին, իսկ հավասար փորձառության դեպքում՝ տարիքով ավագին:
Վերոնշյալ իրավական կարգավորումների բովանդակությունից հետևում է, Հատուկ քննչական ծառայության գործունեության դադարումից հետո ոչ բոլոր ինքնավար պաշտոն զբաղեցնող անձինք են վերանշանակվելու Հակակոռուպցիոն կոմիտեում, սակայն նրանց, ինչպես նաև նախկինում՝ մինչև Հատուկ քննչական ծառայության գործունեության դադարումը, Հատուկ քննչական ծառայությունում ինքնավար պաշտոն զբաղեցրած անձանց, ցմահ շնորհվել են հատուկ քննաչկան ծառայության դասային աստիճաններ։ Այդ անձանց այլ մարմիններում ինքավար պաշտոնի կամ ծառայության պաշտոնի նշանակվելու դեպքում Նախագծով առաջարկվող կարգավորման ձևի պարագայում գործնականում հնարավոր չի լինի որոշել նրանց ցմահ շնորհված դասային աստիճանների և տվյալ ինքնավար պաշտոնը կամ ծառայության պաշտոնը զբաղեցնելու դեպքում շնորհվող դասային աստիճանի (կոչման) համապատասխանությունը։
Որպես օրինակ՝ Կառավարության 2018 թվականի օգոստոսի 9-ի N 911-Ն որոշմամբ սահմանված N 1 հավելվածում դեռևս առկա է քաղաքացիական հատուկ ծառայության դասային աստիճանները, այնինչ «Քաղաքացիական հատուկ ծառայության մասին» օրենքը 2019 թվականի հունվարի 1-ից ուժը կորցրած է ճանաչվել և քաղաքացիական հատուկ ծառայություն նախատեսված չէ:
Ելնելով վերոգրյալից՝ առաջարկում ենք Նախագիծը խմբագրել՝ Նախագծով փոփոխվող կետերը թողնել անփոփոխ և Հակակոռուպցիոն կոմիտեի ծառայողի դասային աստիճանների և պաշտոնների համապատասխանության հարցը կարգավորել Կառավարության 2018 թվականի օգոստոսի 9-ի N 911-Ն որոշմամբ հաստատված հավելվածներում առանձին սյունակ լրացնելու միջոցով։

	 Ընդունվել է
Նախագծում կատարվել է համապատասխան փոփոխություն:
 

	2. Հատուկ քննչական ծառայություն
	12.08.2021թ. 

	
	N 18-6980գ-21

	 1. Նախագծի վերաբերյալ դիտողություններ և առաջարկություններ չկան:
	 
	 

	3. Հայաստանի Հանրապետության ֆինանսների նախարարություն
	23.08.2021թ. 

	
	N 01/11-1/13149-2021

	 1. Նախագծի վերաբերյալ դիտողություններ և առաջարկություններ չկան:
	 
	 

	4. Հայաստանի Հանրապետության վարչապետի աշխատակազմ
	03.09.2021թ. 

	
	N 02/10.20/30565-2021

	[bookmark: _GoBack]1. «Հայաստանի Հանրապետության կառավարության 2018 թվականի օգոստոսի 9-ի N 911-Ն որոշման մեջ լրացումներ կատարելու մասին» կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծի 2-րդ կետով նախատեսվում է Հայաստանի Հանրապետության կառավարության 2018 թվականի օգոստոսի 9-ի N 911-Ն որոշմամբ սահմանված N 2 հավելվածը լրացնել «Հակակոռուպցիոն կոմիտեում շնորհվող կոչումներ և դասային աստիճաններ» 24-րդ սյունակով:
Այս կապակցությամբ հայտնում ենք, որ «Հակակոռուպցիոն կոմիտեի մասին» օրենքով Հակակոռուպցիոն կոմիտեի ծառայողներին կոչումներ շնորհելու վերաբերյալ որևէ իրավադրույթ նախատեսված չէ, իսկ օրենքի 25-րդ հոդվածի համաձայն՝ Հակակոռուպցիոն կոմիտեի ծառայողներին շնորհվում են միայն դասային աստիճաններ:
Ելնելով վերոգրյալից՝ առաջարկում ենք Նախագիծը խմբագրել՝ այն համապատասխանեցնելով «Հակակոռուպցիոն կոմիտեի մասին» օրենքով սահմանված իրավակարգավորումների պահանջներին:

	Ընդունվել է
Նախագծում կատարվել է համապատասխան փոփոխություն:

